
I r a k u r l e a k ur r i 

LOYOLAN izan berri ditugu 
euskeltzale billerak. Aurtengo one~ 
tan, Euskaltzaindiak, euskal ira-
kurleak geitzeko bideak aztartzea 
izandu bere oñarrizko gaia. Gai 
nekeza euskaldunen artean ondo-
rio onik lortzeko. 

Ez nuan al izan bertara joate-
rik Mutikotatik ar tu nuen oitura 
dagonillaren irugarren eta lauga-
rren asteak mendiz-mendi eta 
erriz-erri, nomada antzera bazte-
rrak ezagutuaz ibiltzekoa, camping 
edo camping-gabe, morrala bizka-
rrean arturik, lagunekin edo la-
gunik gabe, aal dedan eran aal 
dedan tokira joateko, eta ez det 
galdu nai oitura eder ori. Aurten, 
Elgoibarko adiskide batzuekin Le-
rida aldea aukeratu nuan. Eta 
orregaitik ez nintzan azaldu Loyo-
lara. 

Beraz, eztakit biltzar orretako 
berririk. Baña gai orrek lenago ere 
kezkatu ditu euskal literaturaren 
alde jardun diranak. 

Euskaldunak beti izan du ira-
kurtzeko zaletasun gutxi. Gaitz 
au, euskal literaturarentzat kal-
tean Izan bada ere, ezta euskeraz 
bakarrik bertatzen dana. Erderaz 
ere ez baita larregirik irakurtzen. 
Ori, gañera, ugariago arkitzen di-
rela era guzietako gaiak. Ezta iz-
kuntzaren auziak mugatzen duan 
gauza. Euskalerriko semeen izake-
razko jokera bat da alde batetik, 
Beti praktikotasunari begira artea 
ukatu du gure erriak. Euskalduna, 
lan kontuko aurrerapenetara geia-
go alegindu da. Bestaldetik, giro 
orren bultzadak edo eraginda, gu-
rasoak ez dituzte beren semeak 
irakurle Izatera beartu. Europako 
erri askotan familitik beartzen di-
tuzten bezela. Jatorrizko tradizio 
ori falta degu Irakurletzarako. 

Bai. Gurasoengandik datorkigu 
joera ori. Esan genezake, gurasorik 

geienak, askoz ere geiago bildur-
tzen dituala beren semeak liburuak 
erosteak, tabernan dirua emateak 
baño. 

Eztakit nundikako iturriak di-
tuzten Irakurtzearentzako gorrotu 
orrek, baña nola bait ondo sustrai-
tu zan gure errian. Irakurtzea, 
prallekeria Iduritzen zaie errita-
rrei; edo bestela, obea eztana, pi-
kardi billa dijoana, eleiz kutsuko 
liburuak ez badira. Ta, gutxienez 
ere, guraso askorentzat, denbora 
utsean galtzea da. Guraso t a in-
gurukoen uste oiek atzerakada era-
giten die gazteeri. Ta orrela dijoa 
katea mendez-mende. 

Ibiñagabeitiak esaten du euskal-
dunak analfabetoak dirala beren 
izkuntzan. Ta egia da. Etzaio erra-
zorik falta. Baña, erderaz geiago 
irakurtzen bada ere, ez geiegi I ra -
kurtzen jakitzea ezta naikoa ira-
kurtzen ez bada. Maiz aditu degu 
arro xamar, Espainiako Irakurleen 
nibelean aurreratuak gaudela. Eta 
uste faltsu orrek tristuratzen gai-
tu. Zergaitik, Europako edozein 
nazioren atzekaldetik gaude, Ibe-
rian aurre xamar egonarren. 

Soluzioa? Oso gaitza eskoletatik 
sortzen ea bada. Ta gaurkoz esko-
letan ere eztago bide ortarako gi-
rorik. 

Gaitza, uste baño sakonagoa da. 
Gazte, edo nornaik, eztu liburu bat 
irakurtzen liburua dan aldetik ba-
karrik. Liburuan zerbait arkitu 
bear du: ikastekoa, jakingarria, 
entretenigarria, argigarria..., inte-
lijentziarentzat edo biotz sentipe-
narentzat. Ta ortarako bidean ja-
rri bear da textu aspergarrietatik 
bagerik, Irakurgai atsegin eta kez-
katietatik. Bide ontatik abiatzen 
dan irakurleak eztu liburu txarren 
ardurarik, eta, N. Etxaniz jaunak 
dion bezela (Z,. ARGIA, 58-gn. zen-
bakia, jorrallaren 5-eko 6-gn. o.). 
Marrakatx azkoitiar gizajoarena 
nekez gertatuko zaio. 

Egoera onetan, euskaldunon ar-
teko giro jeneralean, Idazten de-
gunok, zomorro arrigarri batzuek 
bezela iera. Ta, poeta Izatea be-
rriz, pekatu sakrilegoa. 

Donostiako jatetxe batean, bein 
batean, ustekabean erori nintzan 
beren buruak euskal-intelektual-
tzat dituzten batzuekin otorduan. 
Bilintx-en autoa zebillen modan. 
Eta, tarteko batek esan zuenean 
ni euskal l i teraturan jakitun nin-
tzala eta iñork jakitekotan nik 
Jakingo nuela Bilintx-en berri. 
Galdetu zidaten ia nolako poeta 
zan. Bilintx-eri buruz nekiena kon-
tari nintzala, oartzen nuan aiek 
ezin zutela sinistu gure poeta bi-
kañarek orrenbeste balio zuenik, ta 
adieraziz geigarritu nien Curros 
Enriquez-en iritzia. "Ta, nor zan 
Curros Enriquez?'" galdetzen zien 
alkarri. Esplikatu nien gallegoa za-
la, karlistada gerratean Donostian 
ezagutu zuala Bilintx eta bere go-
rezmenak Idatzi zituala. Joan zan 
mendean Espainiak izan zituan 
poetetan onenetako onek... "Poe-
ta?! ori ere poeta?". esanaz. Gu-
ziak parre algaraz asi ziran. Inte-
lektualak uste ori izatean, erriak 
zer izango du? 

Irakurlerik ezak, arpidedunaK 
urritzen ditu gure argitalpenen 
kaltean. beren bizitzaren Iraupena 
larritasun gorrian ifiniaz. Ori ga-
ñera, arpidedun askok, artzen di-
tuztenak ere ez dituztela irakur-
tzen. Baizik, laguntza emate alde, 
artu bakarrik. Ta ola ezin ditzake 
indartu iñungo literaturarik. Ta 
ori gabe. kultura ere u r r i Beste 
askok, bai irakurtzean eta bai 
idaztean, euskera artzen dute ob-

jetivo, bidetzat artu bearrean. Ta 
era orrek, idazkera nekegarria iza-
tetik aparte. sortzen ditu makiña 
bat izkanbilla, bide eta objetu be-
zela artzen. dituztenen artean. Ta 
larriago da oraindik era bien be-
reizkuntzarekin ez konturatzea. 

Jakin bezate, mundu guzian, iz-
kuntzak adierazteko bide bat di-
rela eta ez gauza guzien oro. 

Gaur, al degunaren barnean, ira-
kurleak ugaritzeko bideetariko 
bat, gauzak aliñ eta laburren eta 
garbien esatean dago. Eta ez, do-
toretasun naian, idea lastoz esta-
liaz. Euskeltzaleen prejuizio gabe, 
euskaldunak irakurle egitera joan 
bear gera. Euskera gauzak esateko 
bidetzat artuaz. 


